
PELAJAR BAHARU SESI PERTAMA 2017/2018 DIDEDAHKAN
DENGAN ILMU DAN MOTIVASI KEUSAHAWANAN OLEH CEDI

CEDI ONLINE: Bagi mendedahkan mahasiswa Universiti Utara Malaysia (UUM) khususnya
mahasiswa baharu sesi pertama 2017/2018 dengan ilmu keusahawanan, Institut Pembangunan
Keusahawanan dan Koperasi (CEDI) telah mengadakan Program Kesedaran Keusahawanan
Pelajar (SEAP 2017) bertempat di Dewan Mu'Adzam Shah pada 7 September 2017 yang lalu.

Program ini bertujuan menggalakkan penglibatan mahasiswa baharu dengan aktiviti
keusahawanan di dalam kampus dan merupakan sebahagian daripada pengisian minggu suai
kenal pelajar baharu sesi 2017/2018.

Tiga usahawan terdiri daripada usahawan alumni UUM dan usahawan PKS telah diundang dalam
satu sesi forum bagi berkongsi pengalaman, memberi motivasi dan galakan kepada pelajar-pelajar
untuk menceburkan diri dalam bidang keusahawanan. Mereka terdiri daripada En. Mohd Rashid
Bin Samsudin @ Shuib, Pengurus Coconut Island Resources, En. Suhaimi Bin Ahmad, Pengarah
Urusan Qurba Food Manufacturing Sdn Bhd dan En. Syahril Izwan Bin Ismail, Chief Operation
Officer (COO), MOS Nutraceutical Sdn Bhd.

Terdahulu satu taklimat dan penerangan mengenai peranan CEDI serta aktiviti-aktiviti dan program-
program keusahawanan yang boleh disertai oleh pelajar khususnya yang dianjurkan oleh CEDI
telah disampaikan oleh Dr. Jauriyah Binti Shamsuddin, Timbalan Pengarah Bahagian Latihan dan
Perundingan, CEDI.

Habis.

“Usahawan Satu Kerjaya”

DARIPADA:

INSTITUT PEMBANGUNAN KEUSAHAWANAN DAN KOPERASI

